
Convocatoria de axudas para o ano 2015

Convócanse para o ano 2015 as subvencións para o autoemprego 
colectivo no marco dos programas de garantía xuvenil, reguladas 
pola Orde do 18 de agosto de 2015, pola que se establecen as bases 
reguladoras dos programas de incentivos ao autoemprego colectivo 
das persoas mozas inscritas no Sistema Nacional de Garanta Xuvenil, 
con cargo ao Programa Operativo de Emprego Xuvenil (DOG núm. 163, 
do 27 de agosto de 2015).

1. Finalidade
Esta orde ten por obxecto establecer as bases reguladoras e proceder 
á convocatoria para o ano 2015 das subvencións para o fomento do 
autoemprego en cooperativas e sociedades laborais das persoas mozas 
inscritas no Sistema Nacional de Garantía Xuvenil.

2. Beneficiarias
Poderanse acoller ás subvencións previstas  nesta orde:

a) as sociedades cooperativas galegas e sociedades laborais para as 
actuacións previstas no programa I

b) os mozos e mozas inscritos no Sistema Nacional de Garantía Xuvenil, 
para as actuacións previstas no programa II.

Entenderase por persoas mozas inscritas no Sistema Nacional de 
Garantía Xuvenil aquelas mozas ou mozos que cumprindo os requisitos 
establecidos na Lei 18/2014, do 15 de outubro, de aprobación de medidas 
urxentes para o crecemento, a competitividade e a eficiencia, estean 
inscritos no ficheiro do Sistema Nacional de Garantía Xuvenil regulado 
na citada lei, así coma aqueles que superando as ditas idades non fosen 
atendidos previamente. Ademais, en coherencia co disposto no artigo 
105.1 da Lei 18/2014, do 15 de outubro, deberán manter o cumprimento 
do requisito de estar desempregadas e non ter traballado nos trinta días 
naturais anteriores á data da incorporación como socios obxecto de 
subvención, no caso do programa I, ou á data de inicio da actividade, no 
caso do programa II.

Con carácter xeral as beneficiarias deberán reunir os seguintes requisitos:

a) Estar ao día das súas obrigas tributarias e de Seguridade Social.
b) Non ter sido sancionadas mediante resolución firme coa perda da 

posibilidade de obter subvencións.
c) Non estar incursas nas prohibicións para obter a condición de 

beneficiaria sinaladas no artigo 13 da Lei 38/2003, do 17 de novembro 
e no artigo 10 da Lei 9/2007, do 13 de xuño, e reunir os restantes 
requisitos previstos nesta.

d) As cooperativas deberán estar inscritas no Rexistro de Cooperativas 
de Galicia dependente da Xunta de Galicia e as sociedades laborais 
deberán estar inscritas no Rexistro Administrativo de Sociedades 
Laborais dependente da Xunta de Galicia e no Rexistro Mercantil.

e) As cooperativas e sociedades laborais deberán estar ao día no 
cumprimento das súas obrigas legais referidas ao depósito de 
documentos e inscrición de acordos sociais nos rexistros competentes.

3. Solicitudes e prazo
1. O prazo de presentación de solicitudes comezará a partir do día se-
guinte ao da publicación desta orde no DOG e rematará o 30 de setembro 
de 2015.

2. As solicitudes de subvención deberán presentarse no modelo de solici-
tude que figura como anexo desta orde en función do programa que se 
trate, acompañadas da documentación reseñada nesta orde e dirixiranse á 
Dirección Xeral de Traballo e Economía Social.

As solicitudes poderán presentarse: 

- por vía electrónica, a través do formulario normalizado dispoñible na sede 
electrónica da Xunta de Galicia, https://sede.xunta.es. Para a presentación 
das solicitudes será necesario o Documento Nacional de Identidade elec-
trónico ou calquera dos certificados electrónicos recoñecidos pola sede 
electrónica da Xunta de Galicia. 

- En soporte papel en calquera dos lugares e rexistros establecidos no arti-
go 38.4 da Lei 30/1992, do 26 de novembro, de réxime xurídico das Admi-
nistracións públicas e do procedemento administrativo común, utilizando 
o formulario normalizado dispoñible na sede electrónica da Xunta de Ga-
licia.  

Os formularios de solicitude tamén poderán ser obtidos, cubertos e vali-
dados pola persoa solicitante a través da aplicación informática á que se 
poderá acceder igualmente a través da páxina web da Consellería de Tra-
ballo e Benestar (http://traballoebenestar.xunta.es). As solicitudes obtidas 
a través desta aplicación informática deberán presentarse en soporte papel 
por calquera dos medios establecidos no artigo 38.4 da Lei 30/1992, do 26 
de novembro.

4. Procedemento de concesión e instrución
O procedemento de concesión das solicitudes presentadas ao abeiro desta 
orde axustarase ao disposto no artigo 19.2 da Lei 9/2007, do 13 de xuño, 
dado que polo obxecto e finalidade da subvención non resulta necesario 
realizar a comparación e prelación das solicitudes presentadas nun único 
procedemento.

A concesión destas subvencións estará, en todo caso, condicionada á 
existencia de crédito orzamentario e, no caso de esgotamento do crédito, 
a Dirección Xeral de Traballo e Economía Social publicará no Diario Oficial 
de Galicia a indicada circunstancia, o que levará consigo a non admisión 
das solicitudes posteriores, sen prexuízo de que se poida incrementar o 
crédito orzamentario nos supostos previstos no artigo 31.2 da Lei 9/2007, 
do 13 de xuño, de subvencións de Galicia.

5. Período de execución das accións
O período de execución das accións abranguerá desde o 1 de xaneiro de 
2015 ata o 14 de novembro de 2015.

6. Xustificación das accións subvencionadas
As beneficiarias das subvencións deberán xustificar o investimento con-
forme á resolución de concesión e solicitar os correspondentes paga-
mentos mediante solicitude conforme ao modelo do anexo anexo VI ou 
VIII segundo o programa de que se trate.

A data máxima de xustificación das accións subvencionadas será o 16 de 
novembro de 2015.



PROGRAMA I

Incorporación a cooperativas e sociedades laborais

1. Finalidade
Impulsar o autoemprego colectivo no marco dos programas de garantía 
xuvenil, fomentando a incorporación de mozas e mozos, como socios e 
socias traballadoras ou de traballo de cooperativas ou sociedades labo-
rais,  así como a apoiar o desenvolvemento de proxectos de creación de 
cooperativas e sociedades laborais nos que participen, mediante a con-
cesión de incentivos e subvencións para o financiamento de determina-
dos custos derivados do lanzamento da actividade.

2. Beneficiarias
Poderán acollerse ás subvencións previstas neste programa as socieda-
des cooperativas galegas inscritas no Rexistro de Cooperativas de Galicia 
e as sociedades laborais inscritas no Rexistro Administrativo de socieda-
des laboráis dependente da Xunta de Galicia e no Rexistro Mercantil que 
incorporen mozos ou mozas inscritas no Sistema Nacional de Garantía 
Xuvenil como persoas socias traballadoras ou de traballo 

3. Modalidades e contías das axudas
1. Subvencións para incorporación: 

As cooperativas e sociedades laborais que incorporen a mozas e mozos 
inscritos no Sistema Nacional de Garantía Xuvenil en Galicia, poderán 
acollerse ás seguintes subvencións:

a) Pola incorporación como socios e socias traballadoras ou de traballo, 
con carácter indefinido: 12.000 € por mozo ou moza incorporada, ata 
un máximo de 48.000 euros por entidade beneficiaria. Se a coopera-
tiva ou sociedade laboral é de nova creación, a contía da subvención 
por persoa incorporada será de 15.000€, ata un máximo de 60.000€ 
por entidade beneficiaria. O límite máximo por entidade beneficiaria 
poderá superarse no caso de producirse remanentes de crédito no 
mesmo programa, sen que poida exceder da contía destes.

b) Pola incorporación como socios e socias traballadores ou de traballo 
a proba: 600 € ao mes, por un período de entre 6 e 12 meses, por 
mozo ou moza incorporada e ata un máximo de 14.400 euros por 
entidade beneficiaria.

A incorporación poderá ser a xornada completa ou a tempo parcial. Can-
do a dedicación sexa a tempo parcial, deberá comprender como mínimo 
o 50% da xornada ordinaria calculada en función da xornada a tempo 
completo establecida no convenio colectivo de aplicación ou, no seu de-
fecto, na xornada ordinaria legal, e a contía dos incentivos previstos nos 
apartados anteriores reduciranse ao 50%. 

A persoa moza pola que se solicita a subvención debe cumprir as seguin-
tes condicións na data da súa incorporación: 

•  estar inscrita no sistema nacional de garantía xuvenil. Esta circunstancia 
será comprobada de oficio polo órgano instrutor e a súa acreditación 
será incorporada ao expediente.

•  estar desempregada na data da súa incorporación e non ter traballado 
nos trinta días naturais anteriores á data da incorporación.

En todo caso, a cooperativa ou sociedade laboral deberá acreditar a via-
bilidade do proxecto empresarial ao que se incorpora o mozo ou moza 
mediante a memoria técnica e económica do proxecto empresarial ou o 
plan de empresa, previstos na orde de convocatoria.

2. Subvención para microcréditos:

As cooperativas e sociedades laborais de nova creación que incorporen 
como persoas socias traballadoras ou de traballo, con carácter indefini-
do, a mozas e mozos integrados no Sistema Nacional de Garantía Xuvenil 
en Galicia, poderán acceder a unha subvención para custos de estudo e 
formalización de microcréditos bancarios ata o 100% do seu custo, cun 
máximo de 2.000 € por mozo ou moza incorporada e de 6.000 euros por 
entidade beneficiaria.

Para os efectos desta subvención consideraranse como cooperativas ou 
sociedades laborais de nova creación as que non superen os dous anos 
de actividade, contados ininterrumpidamente desde a data de alta no 
IAE ou, de ser o caso, de alta no censo de persoas obrigadas tributarias 
do Ministerio de Facenda e Administración Pública, ata a finalización do 
prazo de presentación de solicitudes.

Para o caso destas cooperativas ou sociedades laborais de nova creación 
será necesario que teñan recibido ou ben se comprometan a recibir ase-
soramento e titorización individualizado para o desenvolvemento do 
proxecto.



PROGRAMA II

Fomento do emprendemento

1. Finalidade
1. Este programa de subvencións está dirixido a fomentar o 
emprendemento colectivo xuvenil, mediante a concesión de subvencións 
aos mozos e mozas inscritos no Sistema Nacional de Garantía Xuvenil.

2. Mediante estas subvencións facilítase o acceso da xuventude á 
condición de persoas socias de cooperativas impulsando a posta en 
marcha da actividade emprendedora por conta propia..

2. Beneficiarias
1. Poderán acollerse ás subvencións previstas neste programa as mozas 
e mozos inscritos no Sistema Nacional de Garantía Xuvenil en Galicia que 
emprendan unha actividade por conta propia e se incorporen a unha 
cooperativa en condición de socios, con compromiso de exclusividade 
para comercializar os seus produtos, obter subministracións, servizos e a 
asistencia técnica que precisen.

A persoa moza que solicita a subvención debe estar desempregada e non 
ter traballado nos trinta días naturais anteriores á data na que emprenda 
a actividade por conta propia.

Para estes efectos enténdese que a data de inicio da actividade laboral 
por conta propia é a data solicitada para a alta como autónomo no co-
rrespondente réxime da Seguridade Social ou en mutualidade de colexio 
profesional.

2. Para acceder ás subvencións previstas neste programa, será necesario 
acreditar a viabilidade da actividade económica que o mozo ou moza 
realizará por conta propia mediante a memoria técnica e económica do 
proxecto empresarial ou o plan de empresa, previstos nesta orde.

3. Modalidades e contías das axudas
1. Subvención para o acceso de persoas emprendedoras por conta propia 
á condición de socias de cooperativas

As persoas ás que se refire o apartado anterior poderán acceder ás sub-
vencións para o inicio de actividade cunha contía de 3.000€ por persoa 
beneficiaria.

2. Subvención para microcréditos

Subvención para custos de estudo e formalización de microcréditos ban-
carios, ata o 100% do seu custo, cun máximo de 2.000 € por solicitude.



Os créditos previstos para estas actuacións distribúense como segue:

Programa I: 474.821,21€

Programa II: 300.000,00€

Estas actuacións enmárcanse dentro do Programa Operativo de Emprego 
Xuvenil, cofinanciado pola Iniciativa de Emprego Xuvenil e o Fondo Social 
Europeo para o período 2014-2020, nunha porcentaxe do 91,89%, con cargo á 
medida 8.2.3.4 do Programa Operativo de Emprego Xuvenil.

CADRO RESUMO DAS SUBVENCIÓNS PARA O FOMENTO DO AUTOEMPREGO EN 
COOPERATIVAS E SOCIEDADES LABORAIS DAS PERSOAS MOZAS INSCRITAS NO 
SISTEMA NACIONAL DE GARANTÍA XUVENIL 2015

PROGRAMA BENEFICIARIO/AS FINALIDADE CONTÍA

PROGRAMA I

Incorporación a 
cooperativas e 
sociedades laborais

• Sociedades cooperativas 
galegas e sociedades laborais, 
que incorporen mozos/as 
inscritos/as no SNGX* como 
persoas socias traballadoras 
ou de traballo

Incorporación de mozos/as como 
socios/as traballadores con carácter 
indefinido

12.000 € por cada mozo/a, 
ata un máximo de 48.000 € 
por entidade beneficiaria.

Se é de nova creación, 
15.000€ por cada mozo/a, 
ata un máximo de 60.000€

Incorporación de mozos/as como 
socios/as traballadores a proba

600 € ao mes, por un 
período de entre 6 e 12 
meses, por mozo/a, ata un 
máximo  de 14.400 € por 
entidade beneficiaria.

• Sociedades cooperativas 
galegas e sociedades laborais 
de nova creación que 
incorporen como persoas 
socias traballadoras ou 
de traballo, con cáracter 
indefinido, a mozos/as 
integrados no SNGX

Custos de estudo e formalización de 
microcréditos

Ata o 100% do seu custo, 
cun máximo de 2.000 € 
por mozo/a incorporado/a 
e de 6.000 € por entidade 
beneficiaria.

PROGRAMA II

Fomento do 
emprendemento

• Mozos/as inscritos no 
SNGX que emprendan 
unha actividade por conta 
propia e se incorporen 
a unha cooperativa en 
condición de socios, con 
compromiso de exclusividade 
para comercializar os 
seus produtos, obter 
subministracións, servizos 
e a asistencia técnica que 
precisen.

Subvención para o inicio de actividade.
3.000€ por persoa 
beneficiaria

Custos de estudo e formalización de 
microcréditos

Ata o 100% do seu custo, 
cun máximo de 2.000 € por 
solicitude.

* Sistema Nacional de Garantía Xuvenil

Este é un cadro resumo que pretende unicamente dar unha visión global das axudas. Para coñecer a normativa reguladora e as condicións de obtención das axudas 
debe ampliarse a información na Orde do 18 de agosto de 2015 pola que se establecen as bases reguladoras dos programas de incentivos ao autoemprego colectivo 
das persoas mozas inscritas no SNGX, e se procede á súa convocatoria para o ano 2015. DOG nº 163, do 27 de agosto de 2015

Prazo de solicitudes: O prazo de presentación de solicitudes comezará a partir do día seguinte ao da publicación desta orde no Diario Oficial de Galicia e  rematará o 30 
de setembro de 2015.

Período de execución: abranguerá desde o 1 de xaneiro de 2015 ata o 14 de novembro de 2015.



Máis información
CONSELLERÍA DE TRABALLO E BENESTAR

Dirección Xeral de Traballo e Economía Social
Edif. Administrativo. San Lázaro, s/n

15781 Santiago de Compostela
Teléfono: 981 957 745

Xefatura territorial da Coruña
Avda. Salvador de Madariaga, 9, 1º

15008 A Coruña
Teléfono: 981 185 762

Xefatura territorial de Lugo
Ronda da Muralla, 70

27071 Lugo
Teléfono: 982 294 290

Xefatura territorial de Ourense
Avda. de la Habana, 79, 7º

32004 Ourense
Teléfono: 988 386 401

Xefatura territorial de Vigo
Concepción Arenal, 8, 2º

36201 Vigo
Teléfono: 986 817 753

www.cooperativasdegalicia.com/normativa/axudas
traballo.xunta.es/axudas-e-subvencions

Máis información
CONSELLERÍA DE TRABALLO E BENESTAR

Dirección Xeral de Traballo e Economía Social 
Edif. Administrativo. San Lázaro, s/n 

15781 Santiago de Compostela 

Avda. Salvador de Madariaga, 9, 1º 

15008 A Coruña 
Teléfono: 981 185 762

Xefatura territorial de Lugo 
Ronda da Muralla, 70 

27071 Lugo 
Teléfono: 982 294 288

Xefatura territorial de Ourense 
Avda. de la Habana, 79, 7º 

32004 Ourense 
Teléfono: 988 386 401

Xefatura territorial de Vigo 
Concepción Arenal, 8, 2º 

36201 Vigo 
Teléfono: 986 817 753

www.cooperativasdegalicia.com/normativa/axudas

eusumo
Cooperativismo e Economía Social

Fondo Social Europeo

Iniciativa de Emprego Xuvenil

O FSE inviste no teu futuro

Máis información
CONSELLERÍA DE TRABALLO E BENESTAR

Dirección Xeral de Traballo e Economía Social 
Edif. Administrativo. San Lázaro, s/n 

15781 Santiago de Compostela 
Teléfonos: 981 545 687 / 981 957 745

Xefatura territorial da Coruña 
Avda. Salvador de Madariaga, 9, 1º 

15008 A Coruña 
Teléfono: 981 185 762

Xefatura territorial de Lugo 
Ronda da Muralla, 70 

27071 Lugo 
Teléfono: 982 294 288

Xefatura territorial de Ourense 
Avda. de la Habana, 79, 7º 

32004 Ourense 
Teléfono: 988 386 401

Xefatura territorial de Vigo 
Concepción Arenal, 8, 2º 

36201 Vigo 
Teléfono: 986 817 753

www.cooperativasdegalicia.com/normativa/axudas

eusumo
Cooperativismo e Economía Social

UNIÓN EUROPEA


